
ᐱᔾᔪᑎᖓ: ᐊᖏᖅᑕᐅᓯᒪᕙᒌᙱᑦᑐᖅ ᐱᓕᕆᓂᕐᒥᑦ ᐊᒻᒪᓗ ᐊᖏᔪᖅᑳᕆᔭᐅᔪᑦ ᒪᓕᒐᓕᕆᔩᑦ ᓄᓇᕘᒥ 

ᒪᓕᒐᓕᕆᔨᙳᖅᑎᑕᐅᓯᒪᙱᑦᑐᑦ 

 

ᑖᓐᓇ ᖃᐅᔨᑎᑦᑎᒍᑎ ᐱᔾᔪᑎᒋᔭᖓ ᓇᓗᓇᐃᖅᓯᓂᕐᒥᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᖃᓄᐃᓕᖓᓂᖓᓂ ᐃᓚᒋᔭᐅᙱᑦᑐᓂᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑐᓂᑦ ᐃᓚᒋᔭᐅᔪᒥᑦ ᓄᓇᕗᒻᒥ 

ᒪᓕᒐᓕᕆᔨᙳᖅᑎᑕᐅᓯᒪᔪᒥᑦ. ᐱᔾᔪᑎᖃᖅᑐᖅ ᓇᓕᒧᒌᓕᖅᑎᑦᑎᓂᕐᒥᑦ ᓴᐳᔾᔨᓂᕐᒥᑦ ᐃᓄᓕᒫᓂᑦ ᐊᒻᒪᓗ 

ᐊᑐᐃᓐᓇᐅᑎᑦᑎᓂᕐᒥᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓂᑦ ᓄᓇᕗᒻᒥᐅᓄᑦ. 

ᑖᓐᓇ ᖃᐅᔨᑎᑦᑎᒍᑎ ᐅᖃᓕᒫᖅᑕᐅᓪᓗᐊᖅᑐᖅ ᑖᓐᓇ ᐱᖃᓯᐅᑎᓗᒍ ᔫᓂ 2021 ᖃᐅᔨᑎᑦᑎᒍᑎ 

ᐱᓕᕆᔨᒻᒪᕆᓐᓄᑦ − ᐊᖏᖅᑕᐅᓯᒪᕙᒌᙱᑦᑐᖅ ᒪᓕᒐᓕᕆᓂᕐᒥᑦ. 

ᐱᓇᓱᐊᖅᑕᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (“LSN”) ᐃᓚᖃᖅᑐᖅ ᓴᐳᔾᔨᓂᕐᒥᑦ ᐃᓄᓕᒫᓂᑦ. 

ᑖᔅᓱᒪᖓ ᐱᓇᓱᐊᖅᑕᐅᔫᑉ ᐃᓚᒋᓪᓗᓂᐅᒃ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᑕᐃᒪᐃᑎᑦᑎᑦᑕᐃᓕᒪᒻᒪᑕ ᐃᓄᓐᓂᒃ ᐱᓕᕆᖃᑎᖃᖅᑕᐃᓕᒪᓗᑎᒃ ᐱᔪᓐᓇᖅᑎᑕᐅᓯᒪᙱᑦᑐᓂᑦ 

ᒪᓕᒐᓕᕆᓂᕐᒥᑦ. 

ᑕᐃᒪᐃᒍᑕᐅᕗᖅ ᒪᓕᒐᓕᕆᔩᑦ ᖃᐃᖁᔭᐅᓯᒪᔪᑦ ᑲᓇᑕᐅᑉ ᓂᒋᐊᓂ (ᐅᕝᕙᓘᓐᓃᑦ ᔫᑳᓐᒥᑦ ᐅᕝᕙᓘᓐᓃᑦ 

ᓄᓇᑦᓯᐊᕐᒥᑦ) ᐱᓕᕆᖃᑕᐅᓲᖑᒻᒪᑕ ᒪᓕᒐᓕᕆᓂᕐᒥᑦ ᓄᓇᕗᒻᒥ. ᑭᓯᐊᓂ, ᑕᐃᒪᐃᑦᑐᑦ ᒪᓕᒐᓕᕆᔩᑦ ᓄᓇᕗᒻᒥ 

ᒪᓕᒐᓕᕆᔨᙳᖅᑎᑕᐅᓯᒪᔪᐃᓐᓇᐅᕙᙱᒻᒪᑕ ᐅᕝᕙᓘᓐᓃᑦ ᑭᑭᑕᐅᓯᒪᓂᕐᒧᑦ ᐱᓕᕆᒍᓐᓇᕐᓂᕐᒧᑦ 

ᓇᓗᓇᐃᒃᑯᑕᖃᙱᒻᒪᑕ. 

ᓄᓇᕗᒻᒥᐅᑕᐅᙱᑦᑐᑦ ᒪᓕᒐᓕᕆᔩᑦ ᐃᑲᔪᖃᑦᑕᖅᓯᒪᔪᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᕐᓂᕐᒥᑦ ᓄᓇᕗᒻᒥᐅᑕᕐᓄᑦ. 

ᑭᓯᐊᓂ, ᐊᑐᐃᓐᓇᖃᕐᕕᐅᓂᕐᒥᑦ ᒪᓕᒐᓕᕆᓂᕐᒧᑦ ᐱᒻᒪᕆᐅᕗᖅ, ᑕᒪᓐᓇ ᐊᑐᐃᓐᓇᖃᕐᕕᐅᓂᖅ 

ᖃᐅᔨᓴᑦᑕᐅᑦᑎᐊᕆᐊᓕᒃ ᑖᒃᑯᓄᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᑕᕝᕘᓇ 

ᒪᓕᒐᓕᕆᔨᒻᒪᕆᐅᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᓯᒪᔪᖅ ᐋᖅᑭᒃᓯᒪᓂᖓ ᓄᓇᑦᓯᐊᑉ (ᓄᓇᕗᑦ) 1988, 

ᐅᖃᓕᒫᒐᓕᐊᖑᓯᒪᓂᖓ L-2 (ᑖᓐᓇ “ᐱᖁᔭᖅ”). 

ᑕᐃᒪᐃᓐᓂᖅᓴᐅᓲᖑᓪᓗᓂ, ᒪᓕᒐᓕᕆᔩᑦ ᐅᖄᓚᕕᐅᔪᑦ ᓄᓇᕗᑦ ᓯᓚᑖᓂ ᐊᑐᐃᓐᓇᐅᑎᑦᑎᓲᑦ ᒪᓕᒐᓕᕆᓂᕐᒧᑦ 

ᐱᔨᑦᑎᕋᐅᑎᓂᑦ ᓄᓇᕗᒻᒥ (ᐊᒻᒪᓗ ᑕᐃᒪᐃᓐᓂᖏᓐᓄᑦ ᐱᓕᕆᕗᑦ ᐊᖏᖅᑕᐅᓯᒪᕙᒌᙱᑦᑐᒃᑯᑦ 

ᒪᓕᒐᓕᕆᓂᕐᒥᑦ) ᐱᓕᕆᓂᖏᑦ ᖃᐅᔨᔭᐅᓴᕋᐃᓐᓇᖏᑦᑐᑦ. ᑕᒪᓐᓇ ᐃᓚᖃᕈᓐᓇᖅᑐᖅ ᐅᖃᐅᔾᔨᒋᐊᕐᓂᕐᒥᑦ 

ᐱᓕᕆᕝᕕᒻᒪᕆᓐᓂᒃ ᐱᔾᔪᑕᐅᔪᓂᑦ, ᕿᒻᒪᑯᓂᑦ ᐊᒻᒪᓗ ᐱᖁᑎᒋᔭᐅᔪᓂᑦ ᐊᓯᖏᓪᓗ. 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐊᓚᐃᓇᐃᒍᓱᒻᒥᔪᑦ ᒪᓕᒐᓕᕆᔩᑦ ᒪᓕᒐᓕᕆᔨᙳᖅᑎᑕᐅᓯᒪᔪᑦ 

ᓄᓇᕗᒻᒥ ᐱᓕᕆᖃᑎᖃᓲᑦ ᒪᓕᒐᓕᔨᙳᖅᑎᑕᐅᓯᒪᔪᓂᑦ ᐊᓯᐊᓂ. ᑭᐊᑐᐃᓐᓇᐅᑉ ᐱᓕᕆᖃᑎᖏᑦ, 

ᒪᓕᒐᓕᕆᔨᙳᖅᑎᑕᐅᓯᒪᙱᑦᑐᑦ ᓄᓇᕗᒻᒥ, ᑕᐃᒪᐃᒍᓐᓇᖅᑐᑦ ᐊᒻᒪᓗ ᑕᐃᒪᐃᓲᑦ ᐃᑲᔪᓲᑦ ᓄᓇᕗᒻᒥ 

ᒪᓕᒐᓕᕆᔨᓂᑦ ᐊᒻᒪᓗ ᑕᐃᒪᐃᒍᓐᓇᖅᑐᑦ ᐊᒻᒪᓗ ᑕᐃᒪᐃᓲᑦ ᐊᑐᐃᓐᓇᐅᑎᑦᑎᓲᑦ ᒪᓕᒐᓕᕆᓂᕐᒧᑦ 

ᐱᔨᑦᑎᕋᕐᓂᕐᒥᑦ ᓄᓇᕗᒻᒥᐅᓄᑦ. 

 

ᑭᒃᑰᒻᒪᑕ ᓄᓇᕗᒻᒦᙱᑦᑐᑦ ᒪᓕᒐᓕᕆᔩᑦ? 

ᑕᐅᑐᑦᑕᒥᒍᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᑕᕝᕙᓂ ᖃᐅᔨᑎᑦᑎᒍᑎᒥᑦ ᑐᕌᖓᔪᖅ 

ᓄᓇᕗᒻᒦᙱᑦᑐᓄᑦ ᒪᓕᒐᓕᕆᔨᓄᑦ. ᑕᒪᓐᓇ ᑐᕌᒻᒪᑦ ᒪᓕᒐᓕᕆᔨᓄᑦ ᑭᓯᐊᓂ ᒪᓕᒐᓕᕆᔨᙳᖅᑎᑕᐅᓯᒪᔪᓂᑦ 

ᐊᓯᖏᓐᓂᒃ ᑲᓇᑕᒥ ᐊᕕᑦᑐᖅᓯᒪᔪᓂᑦ ᑭᓯᐊᓂ ᒪᓕᒐᓕᕆᔨᙳᖅᑎᑕᐅᓯᒪᙱᑦᑐᑦ ᓄᓇᕗᒻᒥ. 

ᑕᒪᓐᓇ ᑐᕌᖓᖏᑦᑐᑦ ᐃᓕᓐᓂᖅᑎᓄᑦ ᐱᓕᒻᒪᔅᓴᖅᑐᓄᑦ ᐊᓯᖏᓐᓂᒃ ᐊᕕᑦᑐᖅᓯᒪᔪᓂᑦ.  

ᐊᒻᒪᓗ, ᒪᓕᓪᓗᒍ ᒪᓕᒐᖅ 6.1-4 ᐊᒻᒪᓗ ᐃᓚᖓ 70 ᐱᖁᔭᕐᒥᑦ, ᓄᓇᕗᒻᒦᖏᑦᑐᖅ ᒪᓕᒐᓕᕆᔨ 

ᓄᖅᑲᖅᑎᑕᐅᑉᐸᑦ ᐅᕝᕙᓘᓐᓃᑦ ᒪᓕᒐᓕᕆᔨᐅᑎᑕᐅᒍᓐᓃᖅᐸᑦ, ᒪᓕᒐᓕᕆᓂᕐᒧᑦ ᐱᔨᑦᑎᕋᕈᓐᓇᙱᑦᑐᑦ 

ᓄᓇᕗᒻᒥ ᒪᓕᒐᓕᕆᔨᐅᔪᒥᑦ. 

ᒪᓕᒐᖅ 6.1-1 ᒪᓕᑦᑕᐅᔭᕆᐊᓕᒃ ᐱᓕᕆᔨᒻᒪᕆᐅᓂᕐᒧᑦ ᐱᓕᕆᑦᑎᐊᓂᕐᒧᑦ 

ᑖᒃᑯᓄᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ, ᑲᒪᒋᔭᖃᕐᓂᖏᑦ ᐃᓚᒋᔭᐅᔪᓄᑦ ᐱᓕᕆᖃᑎᖃᖅᑐᓄᑦ 

ᐃᓚᒋᔭᐅᙱᑦᑐᓂᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᕐᓂᕐᒥᑦ ᓄᓇᕗᒻᒥ ᐊᑐᕐᓗᑎᒃ ᐃᓚᖓᓂ 6.1 ᑕᕝᕙᙵᑦ 

ᒪᓕᑦᑕᐅᔭᕆᐊᓕᒃ ᐱᓕᕆᔨᒻᒪᕆᐅᓂᕐᒧᑦ ᐱᓕᕆᑦᑎᐊᓂᕐᒧᑦ. 

ᒪᓕᒐᖅ 6.1-1 ᒪᓕᑦᑕᐅᔭᕆᐊᓕᓐᓂᒃ ᑎᑎᕋᖅᓯᒪᔪᖅ: 

6.1-1 ᒪᓕᒐᓕᕆᔨ ᐱᓕᕆᔨᒻᒪᕆᐅᓂᕐᒥᑦ ᐱᔭᔅᓴᖃᖅᑐᖅ 

ᐱᓕᕆᒋᐊᖃᖅᑕᓕᒫᖏᓐᓂᑦ ᑐᓂᔭᐅᔪᑦ ᑖᔅᓱᒧᖓ ᐊᖑᑎᒧᑦ 

ᐊᕐᓇᒧᓪᓘᓐᓃᑦ ᐊᒻᒪᓗ ᑲᒪᔨᐅᔭᕆᐊᓕᒃ ᐃᖅᑲᓇᐃᔭᖅᑎᓂᑦ ᐊᒻᒪᓗ 

ᐃᑲᔪᖅᑎᓂᑦ ᒪᓕᒐᓕᕆᔨ ᑎᓕᔭᒥᓂᒃ ᐱᔭᔅᓴᕆᔭᐅᔪᓂᑦ ᐊᒻᒪᓗ 

ᖃᓄᐃᓕᐅᕈᑎᓂᑦ. 

ᒪᓕᒐᖅ 6.1-3 ᒪᓕᑦᑕᐅᔭᕆᐊᓕᓐᓂᒃ ᑎᑎᕋᖅᓯᒪᔪᖅ: 

ᑎᓕᓯᓂᕐᒥᑦ  

6.1-3 ᒪᓕᒐᓕᕆᔨ ᑕᐃᒪᐃᓕᐅᖅᑎᑦᑎᒋᐊᖃᙱᑦᑐᖅ 

ᒪᓕᒐᓕᕆᔨᐅᙱᑦᑐᒥᑦ ᐃᒪᐃᓕᐅᕐᓂᕐᒧᑦ:  

  



 

 

(a) ᐃᖅᑲᖅᑐᐃᕕᒃᑰᕈᔾᔭᐅᔪᓂᑦ ᐱᒍᓐᓇᖏᓪᓗᓂ ᒪᓕᒐᓕᕆᔨᕆ 

ᑭᒡᒐᖅᑐᕐᓗᓂᐅᒃ, ᑭᓯᐊᓂ ᑕᐃᓐᓇ ᒪᓕᒐᓕᕆᔨᐅᙱᑦᑐᖅ 

ᐅᖃᐅᔾᔪᖅᑕᐅᑐᐃᓐᓇᕆᐊᓕᒃ ᐱᔨᑦᑎᕋᖅᑕᒥᓂ ᑲᒪᔨᐅᔪᖅ ᒪᓕᒐᓕᕆᔨ 

ᐊᖏᕈᓂ ᐱᓕᕆᓯᓚᐅᙱᓐᓂᕐᓂ; 

(b) ᒪᓕᒐᓕᕆᓂᕐᒧᑦ ᐅᖃᐅᔾᔨᒋᐊᕆᐊᖃᙱᑦᑐᖅ; 

(c) (ᑐᓂᓯᓗᓂ ᐅᕝᕙᓘᓐᓃᑦ ᐊᖏᕐᓗᓂ ᐱᔭᔅᓴᕆᔭᐅᔪᓂᑦ ᐅᕝᕙᓘᓐᓃᑦ 

ᑕᑎᒋᔭᐅᓂᕐᒧᑦ, ᑭᓯᐊᓂ ᑎᓕᐅᖅᑕᐅᒍᓂ ᐊᒻᒪᓗ ᑲᒪᔨᖃᕐᓗᓂ 

ᒪᓕᒐᓕᕆᔨᒥᑦ ᑲᒪᒋᔭᖃᖅᑐᒥᑦ ᒪᓕᒐᓕᕆᓂᕐᒨᖓᔪᒥᑦ, ᑕᐃᒪᐃᓕᖓᓗᓂ, 

ᖃᓄᐃᑦᑐᑐᐃᓐᓇᕐᓂᑦ ᑐᓴᐅᒪᖃᑎᒋᒍᑎᓂᑦ, ᐃᓄᒃ ᑐᓂᓯᔪᖅ ᐅᕝᕙᓘᓐᓃᑦ 

ᑐᓂᔭᐅᔪᖅ ᐅᕝᕙᓘᓐᓃᑦ ᐊᖏᖅᑐᖅ ᑕᑎᒋᔭᐅᓂᕐᒧᑦ ᒪᓕᒐᓕᕆᔨᐅᙱᑦᑐᖅ 

ᐅᖃᐅᓯᐅᓗᓂ, ᐃᓄᒃ ᓇᓗᓇᐃᖅᑕᐅᔪᖅ ᐊᒻᒪᓗ ᒪᓕᒐᓕᕆᔨ 

ᐱᔭᔅᓴᖃᖅᑎᑕᐅᔪᖅ ᒪᓕᒐᓕᕆᓂᕐᒧᑦ ᓇᓗᓇᐃᖅᑕᐅᓗᓂ;  

(d) ᐱᓕᕆᓗᓂ ᐅᖃᐅᓯᕆᖏᓪᓗᓂᐅᒃ ᒪᓕᒐᓕᕆᔨ ᐱᔭᔅᓴᕆᔭᒥᓂᒃ 

ᐱᖃᓯᐅᑎᔪᒥᑦ ᒪᓕᒐᓕᕆᔨᒻᒪᐅᓂᕐᒧᑦ ᐱᓕᕆᓂᕐᒥᑦ;  

(e) ᒪᓕᒐᓕᕆᔨᐅᓗᓂ;  

(f) ᐃᖅᑲᖅᑐᐃᕕᒻᒦᓪᓗᓂ ᐅᕝᕙᓘᓐᓃᑦ ᐱᖃᑕᐅᓗᓂ 

ᐃᖅᑲᖅᑐᐃᕕᒃᑰᖅᑐᓂᑦ ᑭᒡᒐᖅᑐᐃᓗᓂ ᐱᔨᑦᑎᕋᖅᑕᒥᓂ ᑭᓯᐊᓂ 

ᐋᖅᑭᔅᓯᒪᙱᑦᑐᓂᑦ ᖁᓛᓂ ᐅᕝᕙᓘᓐᓃᑦ ᐃᑲᔪᖅᑐᐃᓂᕐᒥᑦ ᒪᓕᒐᓕᕆᔨᒥᑦ 

ᐃᖅᑲᖅᑐᐃᕕᒃᑰᖅᑐᓂᑦ ᑕᐃᒪᐃᒍᑕᐅᔪᓂᑦ;  

(g) ᐊᑎᖃᕐᓗᓂ ᑐᕌᖓᓗᓂ ᒪᓕᒐᓕᕆᔨᒥᑦ ᐸᓯᔭᔅᓴᐅᔪᒥᑦ, ᑎᑎᕋᖅᓯᒪᔪᒥᑦ 

ᐊᐃᕙᐅᑎᔪᓂᑦ ᐅᕝᕙᓘᓐᓃᑦ ᐊᓯᖓᓂ ᐊᔾᔨᐸᓗᖓᓂ ᑎᑎᖅᑲᒥᑦ 

ᑐᓂᔭᐅᔪᒥᑦ ᐃᖅᑲᖅᑐᐃᕕᒻᒧᑦ;  

(h) ᐊᑭᓕᖅᓱᖅᑕᐅᓗᓂ ᐃᓚᔭᐅᕙᓪᓕᐊᔪᒥᑦ ᑐᕌᖓᔪᒥᑦ 

ᑮᓇᐅᔾᔭᔅᓴᖅᑕᖏᓐᓄᑦ ᒪᓕᒐᓕᕆᔨᐅᑉ, ᑭᓯᐊᓂ ᒪᓕᒐᓕᕆᔨᐅᙱᑦᑐᖅ 

ᐃᖅᑲᓇᐃᔭᖅᑎᐅᑉᐸᑦ ᒪᓕᒐᓕᕆᔨᒧᑦ;  

(i) ᐋᔩᖃᑎᖃᕐᓂᕐᒥᑦ ᓯᓚᑖᓃᑦᑐᓂᑦ, ᐊᓯᖏᓐᓂᒃ 

ᐋᔩᖃᑎᒋᔭᕆᐊᖃᖅᑕᒥᓂᒃ ᐱᔨᑦᑎᕋᖅᑕᒥᓄᑦ ᐊᖏᖅᓯᒪᓗᓂ ᐊᒻᒪᓗ 

ᐋᔩᕈᑎᒋᔭᐅᔪᑦ ᐊᖏᖅᑕᐅᓗᑎᒃ ᑲᒪᔨᐅᔪᒧᑦ ᒪᓕᒐᓕᕆᔨᒧᑦ 

ᖃᓄᐃᓕᐅᓚᐅᙱᓐᓂᕐᓂ; 

(j) ᖃᓄᐃᓕᐅᖁᔭᐅᓗᓂ ᐱᔨᑦᑎᕋᖅᑕᒥᓂ, ᑭᓯᐊᓂ ᑲᒪᔨᐅᔪᖅ ᒪᓕᒐᓕᕆᔨ 

ᑎᓕᐅᕆᓯᒪᑉᐸᑦ ᐱᔨᑦᑎᕋᖅᑕᐅᔪᒥᑦ ᒪᓕᒐᓕᕆᔨᐅᙱᑦᑐᒧᑦ 

ᑕᐃᒪᐃᓕᐅᕐᓂᕐᒧᑦ ᐊᒻᒪᓗ ᖃᓄᐃᓕᐅᖁᔨᓂᖓ ᐅᖃᐅᓯᕆᔭᐅᑉᐸᑕ 

ᒪᓕᒐᓕᕆᔨᒧᑦ ᕿᓚᒻᒥᐅᓂᖅᐹᒃᑯᑦ;  

(k) ᐊᑎᓕᐅᕐᓗᓂ ᑎᑎᖅᑲᓂᑦ ᐃᓚᖃᖅᑐᓂᑦ ᒪᓕᒐᓕᕆᓂᕐᒧᑦ ᐃᓱᒪᒋᔭᒥᓂ;  

(l) ᐊᑎᓕᐅᕐᓗᓂ ᑎᑎᖅᑲᓂᑦ, ᑭᓯᐊᓂ  

(i) ᑕᐃᒪᐃᓕᐅᕆᐊᖃᓲᖑᓐᓂᖏᑦ ᐊᓪᓚᕝᕕᓕᕆᓂᕐᒨᖓᓗᓂ,  

(ii) ᒪᓕᒐᓕᕆᔨᐅᙱᑦᑐᖅ ᑎᓕᐅᖅᑕᐅᓯᒪᔪᖅ ᐊᑎᓕᐅᖁᔭᐅᓗᓂ 

ᑎᑎᖅᑲᓂᑦ ᑲᒪᔨᐅᔪᒧᑦ ᒪᓕᒐᓕᕆᔨᒧᑦ,  

(iii) ᑖᓐᓇ ᐃᓄᒃ ᒪᓕᒐᓕᕆᔨᐅᙱᓐᓂᖓᓂ ᐅᖃᐅᓯᕆᔭᐅᓗᓂ, 

ᐊᒻᒪᓗ  

(iv) ᑭᓱᓕᕆᔭᐅᓂᖓ ᐃᓅᑉ ᐊᑎᓕᐅᖅᑐᖅ ᑎᑎᖅᑲᒥᑦ 

ᓇᓗᓇᐃᖅᑕᐅᓗᓂ;  

(m) ᑐᓂᔭᐅᓗᑎᒃ ᐱᔨᑦᑎᕋᖅᑕᐅᔪᒧᑦ ᐅᕝᕙᓘᓐᓃᑦ ᓯᓚᑖᓂᙶᖅᑐᒧᑦ 

ᖃᓄᐃᑦᑐᑐᐃᓐᓇᕐᓂᒃ ᑎᑎᖅᑲᓂᑦ, ᐊᓯᖏᓐᓂᒃ ᐊᑐᖅᑕᐅᓲᓂᑦ, 

ᐊᑐᖅᑕᐅᒐᔪᓲᓂᑦ ᑎᑎᖅᑲᓂᑦ, ᑭᓯᐊᓂ ᒪᓕᒐᓕᕆᔨ ᖃᐅᔨᒪᓗᓂ ᐊᒻᒪᓗ 

ᑎᓕᐅᖅᓯᓗᓂ; 

(n) ᐱᓕᕆᓗᓂ ᖃᓄᐃᑦᑐᑐᐃᓐᓇᕐᓂᒃ ᐱᔭᔅᓴᕆᔭᐅᔪᓂᑦ ᒪᓕᒐᓕᕆᔨᓄᑦ 

ᑭᓯᐊᓂ ᐅᕝᕙᓘᓐᓃᑦ ᖃᓄᐃᓕᐅᕐᓗᓂ ᒪᓕᒐᓕᕆᔩᑦ ᓇᒻᒥᓂᖅ 

ᐱᓕᕆᒋᐊᖃᙱᑦᑕᖏᓐᓂᒃ; ᐅᕝᕙᓘᓐᓃᑦ  

(o) ᑐᓂᓯᓗᑎ ᓇᓗᓇᐃᒃᑯᑕᕐᓂᒃ. 

ᓇᓗᓇᐃᕈᑎ  

[1] ᒪᓕᒐᓕᕆᔨ ᐱᔭᔅᓴᖃᖅᑐᖅ ᖃᓄᐃᑦᑐᑐᐃᓐᓇᕐᓄᑦ ᐱᓕᕆᔭᒥᓂᒃ 

ᑐᓂᓯᑎᓪᓗᒍ ᐅᕝᕙᓘᓐᓃᑦ ᑐᓂᔭᐅᑎᓪᓗᒍ ᐊᒻᒪᓗ ᑕᑎᒋᔭᐅᓂᕐᒧᑦ 

ᖃᓄᐃᓕᖓᓂᐅᔪᒥᑦ ᑐᓂᔭᐅᔪᒥᑦ ᒪᓕᒐᓕᕆᔨᐅᙱᑦᑐᒥᑦ ᐊᖑᑎ 

ᐊᕐᓇᓘᓐᓃᑦ ᑲᒪᔨᒋᔭᐅᑎᓪᓗᒍ.  

[2] ᒪᓕᒐᓕᕆᔨ ᖃᐅᔨᒪᑦᑎᐊᕆᐊᓕᒃ ᒪᓕᒐᓕᕆᔨᐅᙱᑦᑐᖅ 

ᓇᓗᓇᐃᖅᑕᐅᓗᓂ ᐅᖃᖃᑎᒌᓂᐊᖅᑎᓪᓗᒋᑦ ᐅᖃᐅᓯᒃᑯᑦ ᐅᕝᕙᓘᓐᓃᑦ 

ᑎᑎᖅᑲᒃᑯᑦ ᐱᔨᑦᑎᕋᖅᑕᐅᔪᓂᑦ, ᒪᓕᒐᓕᕆᔨᓂᑦ, ᐅᕝᕙᓘᓐᓃᑦ ᐃᓄᓕᒫᓂᑦ 

ᑭᒡᒐᖅᑐᐃᔪᓂᑦ ᐅᕝᕙᓘᓐᓃᑦ ᐃᓄᑐᐃᓐᓇᕐᓂᒃ, ᐃᓗᐊᓂ ᓯᓚᑖᓂᓘᓐᓃᑦ 

ᐊᓪᓚᕝᕕᐅᔪᑦ ᒪᓕᒐᓕᕆᕝᕕᒻᒥᑦ ᐃᖅᑲᓇᐃᔭᕐᕕᒋᔭᖓᓂ.  



 

 

 

ᐊᑎᓕᖅᑎᑦᑎᓂᕐᒥᑦ ᒪᓕᒐᖅ 6.1-ᒥᑦ ᒪᓕᑦᑕᐅᔭᕆᐊᓕᓐᓂᒃ  

ᓴᐳᔾᔨᒍᒪᓪᓗᒋᑦ ᐃᓄᓕᒫᑦ ᐊᒻᒪᓗ ᐱᔨᑦᑎᕋᕈᒪᓂᕐᒧᑦ ᒪᓕᒐᓕᕆᓂᕐᒥᑦ ᓄᓇᕗᒻᒥᐅᑕᓄᑦ, ᑖᒃᑯᐊ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ ᐱᕙᒌᔭᖅᓯᒪᔪᑦ, ᐊᓯᐊᓂᖔᖅ ᑐᓴᖅᑎᑦᑎᓚᐅᙱᑎᓪᓗᒋᑦ, ᐊᑐᓕᖅᑎᑦᑎᓂᕐᒥᑦ 

ᖁᓛᓃᑦᑐᒥᑦ ᒪᓕᒐᕐᒥᑦ ᒪᓕᒐᓕᕆᔨ ᒪᓕᒐᓕᕆᔨᙳᖅᑎᑕᐅᓯᒪᔪᖅ ᐊᓯᐊᓂ ᑲᓇᑕᒥ ᐱᖃᑕᐅᑎᓪᓗᒍ 

ᐊᖏᖅᑕᐅᓯᒪᕙᒌᙱᑦᑐᒥᑦ ᒪᓕᒐᓕᕆᓂᕐᒥᑦ ᐱᖁᔭᒃᑯᑦ. 

ᑕᐃᒪᐃᓪᓚᕆᒋᐊᓕᒃ ᓄᓇᕗᒻᒥ ᒪᓕᒐᓕᕆᔨᙳᖅᑎᑕᐅᓯᒪᔪᒥᑦ ᐊᑐᐃᓐᓇᖅᑕᖃᕆᐊᓕᒃ ᒪᓕᒐᓕᕆᓂᕐᒧᑦ 

ᐱᔨᑦᑎᕋᕐᓂᐊᕐᓗᓂ ᓄᓇᕗᒻᒥ. ᒪᓕᒐᓕᕆᔨᙳᖅᑎᑕᐅᓯᒪᔪᑦ ᐊᓯᐊᓂ ᑲᓇᑕᓕᒫᒥᑦ ᐱᖃᑕᐅᒍᓐᓇᖅᑐᑦ 

ᑖᔅᓱᒧᖓ ᑎᑎᖅᑲᖁᑎᒧᑦ ᑲᒪᔨᖃᕈᓂ ᓄᓇᕗᒻᒥ ᒪᓕᒐᓕᕆᔨᒥᑦ. ᓄᓇᕗᒻᒥ ᒪᓕᒐᓕᕆᔨ ᒪᓕᒐᓕᕆᓂᕐᒧᑦ 

ᐅᖃᐅᔾᔨᒋᐊᕈᒪᙱᑉᐸᑦ ᓄᓇᕗᒻᒥ ᒪᓕᒐᓕᕆᔨᙳᖅᑎᑕᐅᓯᒪᙱᑦᑐᒥᑦ ᓄᓇᕗᒻᒥ, ᓄᓇᕗᒻᒥ ᒪᓕᒐᓕᕆᔨ 

ᐱᔭᒌᔭᖅᓯᒪᑦᑎᐊᕆᐊᓕᒃ ᑲᒪᔨᐅᓂᐊᕐᓗᓂ ᐊᒻᒪᓗ ᑲᒪᒋᔭᖃᕐᓗᓂ ᖃᓄᐃᓕᐅᖅᑕᖏᓐᓂᒃ ᐅᕝᕙᓘᓐᓃᑦ 

ᖃᓄᐃᓕᐅᙱᑕᖏᓐᓂᒃ ᓄᓇᕗᒻᒦᙱᑦᑐᒥᑦ ᐱᓕᕆᔨᖃᑎᒥᓂ. 

ᑕᐃᒫᒃ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᖃᐅᔨᓴᑦᑎᐊᕈᓐᓇᖅᑐᑦ ᒪᓕᑦᑎᐊᕐᓂᖏᓐᓂᒃ 

ᒪᓕᒐᓕᕆᓂᒃᑯᑦ ᐱᔨᑦᑎᕋᐅᑎᓂᑦ ᑕᐃᒪᐃᓕᐅᑦᑎᐊᕐᓗᑎᒃ ᐱᖁᔭᒃᑯᑦ ᑖᔅᓱᒧᖓ ᓄᓇᕗᒻᒥ ᒪᓕᒐᓕᕆᔨᒧᑦ, 

ᐃᓚᖃᕐᓗᓂ ᐃᓂᖅᑎᕆᓂᕐᒥᑦ, ᖃᓄᐃᓕᖓᓂᖏᑦ ᑕᐃᒪᐃᑎᑦᑎᓐᓂᕈᑎ. 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᒪᑯᓂᖓ ᐃᓚᓯᒃᑲᓐᓂᕈᒪᔪᑦ ᑐᑭᓯᒋᐊᕈᑎᓂᑦ ᖃᓄᖅ 

ᐊᑐᓕᖅᑎᑦᑎᓂᐊᕐᒪᖔᑦ ᒪᓕᒐᕐᒥᑦ 6.1-3 ᓄᓇᕗᒻᒦᙱᑦᑐᓄᑦ ᒪᓕᒐᓕᕆᔨᓄᑦ ᐱᓕᕆᖃᑎᖃᖅᑎᓪᓗᒋᑦ 

ᓄᓇᕗᒻᒥ ᒪᓕᒐᓕᕆᔨᒥᑦ. 

ᑎᑎᖅᑲᖁᑎᓂᑦ ᑐᓂᔭᐅᓂᕐᒥᑦ ᐊᒻᒪᓗ ᐅᖃᐅᔾᔪᖅᑕᐅᓂᕐᒥᑦ – ᒪᓕᒐᖅ 6.1-3(a), (j): ᓄᓇᕗᒻᒥ 

ᒪᓕᒐᓕᕆᔨᐅᔪᖅ ᑐᓂᔭᐅᖃᑦᑕᕆᐊᓕᒃ ᑎᑎᖅᑲᖁᑎᓂᑦ ᐱᒋᐊᙵᕐᓂᖓᓂ. ᖃᐅᔨᒋᐊᕐᕕᐅᖅᑳᕆᐊᓖᑦ ᐊᒻᒪᓗ 

ᑕᑯᔭᐅᖃᑦᑕᕐᓗᑎᑦ ᐱᔨᑦᑎᕋᖅᑕᐅᔪᒧᑦ. ᓄᓇᕗᒻᒥ ᒪᓕᒐᓕᕆᔨᐅᔪᖅ ᐊᑐᕈᓐᓇᖅᑐᖅ ᓄᓇᕗᒻᒦᙱᑦᑐᒥᑦ 

ᒪᓕᒐᓕᕆᔨᒥᑦ ᐅᖃᐅᔾᔪᖅᑕᐅᓗᓂ ᑭᓯᐊᓂ ᐅᖃᐅᔾᔪᖅᑕᖏᑦ ᐅᖃᐅᓯᕆᔭᐅᑦᑕᐅᑎᒋᔭᕆᐊᓖᑦ ᓄᓇᕗᒻᒥ 

ᒪᓕᒋᓕᕆᔨᒧᑦ. ᑕᐃᒪᐃᑐᐃᓐᓇᕆᐊᓕᒃ ᓄᓇᕗᒻᒥ ᒪᓕᒐᓕᕆᔨ ᑎᓕᔭᐅᓗᓂ “ᑭᒡᒐᖅᑐᐃᔨᐅᔪᖅ” 

ᓄᓇᕗᒻᒦᙱᑦᑐᒧᑦ ᒪᓕᒐᓕᕆᔨᒧᑦ. ᐱᔨᑦᑎᕋᕈᑕᐅᔪᖅ ᐅᔾᔨᕈᓱᑦᑎᐊᕆᐊᓕᒃ ᓄᓇᕗᒻᒥ ᒪᓕᒐᓕᕆᔨ 

ᑭᓇᐅᒻᒪᖔᖅ ᐊᒻᒪᓗ ᑕᒪᒃᑮᒃ ᓄᓇᕗᒻᒥ ᒪᓕᒐᓕᕆᔨ ᐊᒻᒪᓗ ᓄᓇᕗᒻᒦᖏᑦᑐᖅ ᒪᓕᒐᓕᕆᔨ 

ᑐᓂᓯᖃᑦᑕᕋᔭᖅᑐᖅ ᐱᔨᑦᑎᕋᖅᑕᒥᓄᑦ. ᐱᔨᑦᑎᕋᖅᑕᐅᔪᖅ ᐅᔾᔨᕈᓱᒋᐊᖃᕐᒥᔪᖅ ᐅᖃᐅᔾᔨᒋᐊᕐᓂᐅᔪᑦ ᓄᓇᕗᒻᒥ 

ᐱᔾᔪᑎᑕᐅᔪᓂᑦ ᑕᕝᕘᓈᕆᐊᓖᑦ ᓄᓇᕗᒻᒥ ᒪᓕᒐᓕᕆᔨᒃᑯᑦ. ᐱᔨᑦᑎᕋᕈᑕᐅᔪᖅ ᐊᖏᖅᓯᒪᕆᐊᓕᒃ 

ᐱᑕᖃᕐᓂᖓᓂ ᓄᓇᕗᒻᒥ ᒪᓕᒐᓕᕆᔨᒥᑦ ᐊᒻᒪᓗ ᓄᓇᕗᒻᒦᙱᑦᑐᒥᑦ ᒪᓕᒐᓕᕆᔨᒥᑦ ᐱᓕᕆᔪᓂᑦ 

ᑎᑎᖅᑲᖁᑎᖏᓐᓂᒃ. 

ᓇᓗᓇᐃᖅᓯᓂᕐᒥᑦ ᓄᓇᕗᒻᒦᙱᑦᑐᒥᑦ ᒪᓕᒐᓕᕆᔨᒥᑦ – ᒪᓕᒐᖅ 6.1-3(e): ᓄᓇᕗᒻᒦᙱᑦᑐᖅ ᒪᓕᒐᓕᕆᔨ 

ᒪᓕᒐᓕᕆᔨᐅᓂᕋᖅᑕᐅᓪᓗᐊᙱᑦᑐᖅ ᐱᓕᕆᒍᓐᓇᕐᓗᓂ ᓄᓇᕗᒻᒥ. ᐱᔨᑦᑎᕋᕈᑕᐅᔪᖅ ᖃᐅᔨᒪᔭᕆᐊᓕᒃ 

ᓄᓇᕗᒻᒥ ᒪᓕᒐᓕᕆᔨ ᑭᓇᐅᒻᒪᖔᖅ ᐊᒻᒪᓗ ᓄᓇᕗᒻᒥ ᒪᓕᒐᓕᕆᔨ ᑲᒪᒋᔭᖃᖅᑐᖅ ᒪᓕᒐᓕᕆᓂᕐᒧᑦ 

ᐱᔨᑦᑎᕋᕐᓂᕐᒧᑦ ᑖᓐᓇ ᓄᓇᕗᒻᒦᙱᑦᑐᖅ ᒪᓕᒐᓕᕆᔨ ᐱᓕᕆᒐᓗᐊᕈᓂ ᑎᑎᖅᑲᖁᑎᖏᓐᓂᒃ. ᓄᓇᕗᒻᒥ 

ᒪᓕᒐᓕᕆᔨ ᓇᓗᓇᐃᔭᐃᑐᐃᓐᓇᕆᐊᓕᒃ ᐱᔨᑦᑎᕋᖅᑕᐅᔪᒧᑦ ᑖᓐᓇ ᓄᓇᕗᒻᒦᙱᑦᑐᖅ ᒪᓕᒐᓕᕆᔨ 

ᐃᖅᑲᖅᑐᐃᕕᒻᒦᒍᓐᓇᙱᑦᑐᖅ ᐊᒻᒪᓗ ᐋᔩᖃᑎᖃᕈᓐᓇᙱᑦᑐᖅ ᐃᖅᑲᖅᑐᐃᕕᒃᑯᑦ ᓇᒻᒥᓂᖅ 

ᐱᔨᑦᑎᕋᖅᑕᐅᔪᒧᑦ. 

ᐅᖃᐅᔾᔨᒋᐊᕐᓂᖅ ᓄᓇᕗᒻᒥ ᒪᓕᒐᓕᕆᔨᒥᑦ – ᒪᓕᒐᖅ 6.1-3(b), (c) (d), (i), (k) (l) (m): 

- ᓄᓇᕗᒻᒥ ᒪᓕᒐᓕᕆᔨ ᐊᑐᐃᓐᓇᐅᑎᑦᑎᓲᖅ ᒪᓕᒐᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒥᑦ. ᓄᓇᕗᒻᒦᙱᑦᑐᖅ 

ᒪᓕᒐᓕᕆᔨ ᐱᒻᒪᕆᐅᔪᒃᑯᑦ ᐃᑲᔪᑐᐃᓐᓇᕆᐊᓕᒃ ᓄᓇᕗᒻᒥ ᒪᓕᒐᓕᕆᔨᒥᑦ, ᑖᓐᓇ ᓄᓇᕗᒻᒥ 

ᒪᓕᒐᓕᕆᔨ ᐅᖃᐅᔾᔨᒋᐊᖃᑦᑕᖅᑐᖅ ᐱᔨᑦᑎᕋᖅᑕᐅᔪᒥᑦ. 

- ᑕᑎᒋᔭᖃᕐᓂᕐᒧᑦ ᖃᓄᐃᓕᖓᓃᑦ ᐊᒻᒪᓗ ᐱᓕᕆᐊᖑᔪᑦ ᑕᕝᕙᙶᓪᓗᐊᖅᑐᑦ ᓄᓇᕗᒻᒥ ᒪᓕᒐᓕᕆᔨᒥᑦ 

ᑭᓯᐊᓂ. 

- ᓄᓇᕗᒻᒦᙱᑦᑐᖅ ᒪᓕᒐᓕᕆᔨ ᐋᔩᖃᑎᓕᒃ ᓯᓚᑖᓂᙶᖅᑐᒥᑦ ᑲᒪᔨᖃᕆᐊᓕᒃ ᐊᒻᒪᓗ 

ᐊᖏᖅᑕᐅᓯᒪᓗᓂ ᓄᓇᕗᒻᒥ ᒪᓕᒐᓕᕆᔨᒧᑦ. ᐱᐅᓂᖅᐹᖑᒧᖅ ᐃᓚᖃᕈᓂ ᐅᖄᓚᐅᑎᒃᑯᑦ 

ᐅᕝᕙᓘᓐᓃᑦ ᑕᕐᕆᔭᐅᑎᒃᑯᑦ ᑲᑎᒪᖃᑎᖃᖅᑎᓪᓗᓂ ᓯᓚᑖᓂᙶᖅᑐᒥᑦ (ᑭᑭᑕᐅᓗᑎᒃ ᐃᖅᑲᖅᑐᐃᕕᒃ), 

ᓄᓇᕗᒻᒥ ᒪᓕᒐᓕᕆᔨ ᑕᐃᑲᓃᖃᑕᐅᔭᕆᐊᓕᒃ ᓄᓇᕗᒻᒦᙱᑦᑐᒥᑦ ᒪᓕᒐᓕᕆᔨᒥᑦ. 

- ᑎᑎᖅᑲᑦ ᓯᓚᑖᓂᙶᖅᑐᓄᑦ ᑕᐃᑲᙶᕆᐊᓖᑦ ᓄᓇᕗᒻᒥ ᒪᓕᒐᓕᕆᔨᒥᑦ ᐅᕝᕙᓘᓐᓃᑦ 

ᐊᖏᖅᑕᐅᓯᒪᔭᕆᐊᓕᒃ ᑎᑎᖅᑲᑦ ᐊᒻᒪᓗ ᑐᔫᑕᐅᒍᓐᓇᕐᓗᑎᓗ ᓄᓇᕗᒻᒦᙱᑦᑐᒧᑦ ᒪᓕᒐᓕᕆᔨᒧᑦ. 

ᓄᓇᕗᒻᒥ ᒪᓕᒐᓕᕆᔨ ᑕᐃᒪᐃᓪᓚᕆᒋᐊᓕᒃ ᑐᓂᔭᐅᕙᓪᓗᓂ ᑎᑎᖅᑲᓕᒫᓂᑦ. 

- ᒪᓕᒐᓕᕆᓂᕐᒧᑦ ᐅᖃᐅᓯᔅᓴᕆᔭᐅᔪᑦ ᑕᕝᕙᙶᖏᓐᓇᕆᐊᓖᑦ ᓄᓇᕗᒻᒥ ᒪᓕᒐᓕᕆᔨᒥᑦ.  

ᑖᒃᑯᐊᑐᐊᖅ ᓄᓇᕗᒻᒥ ᒪᓕᒐᓕᕆᔩᑦ ᓄᓇᕗᒻᒥ ᐃᖅᑲᖅᑐᐃᕕᓐᓂ – ᒪᓕᒐᖅ 6.1-3(f), (g) (n): ᑖᒃᑯᐊᑐᐊᖅ 

ᓄᓇᕗᒻᒥ ᒪᓕᒐᓕᕆᔩᑦ ᑕᐃᑲᓃᑦᑕᕆᐊᓖᑦ ᓄᓇᕗᒻᒥ ᐃᖅᑲᖅᑐᐃᕕᓐᓂ ᐅᕝᕙᓘᓐᓃᑦ ᐊᓪᓚᕝᕕᓕᕆᓂᒃᑯᑦ 

ᐊᔪᐃᓐᓇᕆᐊᖅᑐᓂᑦ. ᓄᓇᕗᒻᒥ ᒪᓕᒐᓕᕆᔨ ᑐᓂᓯᖃᑦᑕᕆᐊᓕᒃ ᐊᒻᒪᓗ ᓇᓗᓇᐃᖅᑕᐅᓯᒪᓗᓂ 

ᒪᓕᒐᓕᕆᔨᐅᓂᕐᒥᑦ ᑐᓂᔭᐅᕙᓪᓕᐊᔪᓂᑦ. ᓄᓇᕗᒻᒥᐅᑕᐅᙱᑦᑐᖅ ᒪᓕᒐᓕᕆᔨ ᑐᓂᓯᒋᐊᖃᙱᑦᑐᖅ 

ᓄᓇᕗᒻᒥ ᐃᖅᑲᖅᑐᐃᕕᒻᒧᑦ ᐅᕝᕙᓘᓐᓃᑦ ᐊᔪᐃᓐᓇᕆᐊᕐᕕᐅᔪᓄᑦ ᐅᕝᕙᓘᓐᓃᑦ ᑐᓂᓯᒋᐊᖃᙱᑦᑐᑦ 

ᐅᕝᕙᓘᓐᓃᑦ ᐅᓗᕆᐊᓇᖅᑐᒦᑦᑐᑦ ᐱᓕᕆᓂᕐᒥᑦ ᐊᖏᖅᑕᐅᓯᒪᕙᒌᙱᑦᑐᒻᒥᑦ ᒪᓕᒐᓕᕆᓂᕐᒥᑦ. ᐃᖅᑲᖅᑐᐃᕖᑦ 

ᐊᒻᒪᓗ ᐊᔪᐃᓐᓇᕆᐊᕐᕖᑦ ᐊᐅᓚᑦᑎᑐᐃᓐᓇᕆᐊᓖᑦ ᓇᒻᒥᓂᖅ ᐱᓕᕆᔾᔪᓯᖏᓐᓂᒃ ᐊᒻᒪᓗ ᐊᔪᙱᑎᑦᑎᓗᑎᒃ 

ᓄᓇᕗᒻᒦᙱᑦᑐᒥᑦ ᒪᓕᒐᓕᕆᔨᒥᑦ ᑐᓂᓯᒍᓐᓇᕐᓗᓂ, ᑖᓐᓇ ᐊᖏᖅᑕᐅᓲᖑᕗᖅ ᐃᖅᑲᖅᑐᐃᕕᒻᒧᑦ ᐅᕝᕙᓘᓐᓃᑦ 

ᐊᔪᐃᓐᓇᕆᐊᕐᕕᐅᔪᒧᑦ. ᐊᑦᑐᐃᖏᑦᑐᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐱᓕᕆᓂᖓᓂ 

ᒪᓕᒐᓕᕆᔨᙳᖏᑦᑐᖅ ᐱᓕᕆᔪᖅ ᐊᖏᖅᑕᐅᓯᒪᕙᒌᙱᑦᑐᒃᑯᑦ ᒪᓕᒐᓕᕆᓂᕐᒥᑦ. 

ᐊᑭᖏᑦ – ᒪᓕᒐᖅ 6.1-3 (h), (o): ᐅᖃᐅᓯᔅᓴᑦ ᐃᓱᒪᒋᔭᐅᔭᕆᐊᓕᑦ ᑐᔫᑕᐅᖃᑦᑕᕆᐊᓖᑦ ᓄᓇᕗᒻᒥ 

ᒪᓕᒐᓕᕆᔨᒧᑦ. ᐃᓚᖃᑐᐃᓐᓇᕆᐊᓕᒃ ᐃᑲᕐᕋᓂᑦ ᓄᓇᕗᒻᒦᙱᑦᑐᒧᑦ ᒪᓕᒐᓕᕆᔨᒧᑦ. ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ ᑕᐃᒪᐃᒍᓐᓇᙱᑦᑐᖅ ᑖᒃᓰᔭᐃᑎᑦᑎᓂᕐᒥᑦ ᐊᑭᓕᐅᑎᓂᑦ ᒪᓕᒐᓕᕆᔨᐅᙱᑦᑐᓂᑦ 

ᐊᑖᒍᑦ ᓄᓇᕗᒻᒥ ᒪᓕᒐᑦ ᐃᖅᑲᖅᑐᐃᕕᒻᒥᑦ.  


